
Тақырыбы: «Ұлтымыз Ұлыстың ұлы   күнін ұлықтайды!»
Наурыз айы  2020 о ж

Тақырыбы: «Ұлтымыз Ұлыстың ұлы   күнін ұлықтайды» 

Мақсаты:

1.Қазақ халқының ежелден сақталып, атадан балаға мұра етіп қалдырған салт-дәстүрін, наурыз мейрамының мәнін түсіндіру, әрі дамыту және көркейту.
2.Балалардың ойлауын дамыта отыра, ой қиялын, өрісін, іздену негіздерін дамыту.
3.Балаларды ұлтжандылыққа, имандылыққа, инабаттылыққа, халқымыздың салт-дәстүрін қастерлеуге, сақтауға тәрбиелеу.

Айтылатын әндер: 

1. «Наурыз көктем»

2. «Оркестр» әні
Батырлар биі. 

Көрініс: ат қою, бесікке салу,

Қимылды ойын: «Ит қуу»
Тәрбиеші: 
Бағыма көктемменен еніп едің
Іздедім шуағыңнан көңіл емін.
Бір мезгіл жоғалғаным табылғандай
Шаттанды шашуыңнан төңірегім
Көркейтсін баспасын да даланы мұң
Тербетсін табиғатты дана жырың

Әз Наурызым!
Қош келдің төрімізге төрлет бүгін!
Құрметті әріптестер, балалар, қонақтар! Бәріміздің көптен күткен Наурызымыз да келді!
Наурыз тойларыңыз құтты болсын! Ұлыстың Ұлы күні аталған Наурызда еңбектеріңіз өнімді боп, тілектеріңіз қабыл боп, аман-есен тойдан тойға жетіп, ескі ауыртпалықтарыңыз ескі жылда кетіп, жаңа жылда, жаңа үміт, жаңа тіршілікпен, осы ұлыстың ұлы күнінде елімізге, жерімізге Наурызымыз есігін қуанышпен ашсын. Барлық жақсы ниет-тілектеріңіз қабыл болсын! «Әдижан»  МАД тобының «Ұлтымыз Ұлыстың ұлы   күнін ұлықтайды» атты мерекелік ертеңгілігіне қош келдіңіздер!
Наурыз тойын ашайық,  
Тойға шашу шашайық. 
Баршаңызды құрметтеп, 
Ән маржанын шашайық. 

Хор: «Наурыз көктем»
Тәрбиеші: 

Күттіріп келген жыл басы,
Бізбен бірге жырлашы.
Елімнің дастарханына
Береке, ырыс сыйлашы.
Ата-бабам тойлаған
Наурызымыз армысың!- деп балаларымыздың көркем сөздеріне кезек берелік. 

Көркем сөз:
Жанерке

Уа, ағайын халайық,
Мұнда назар салайық!
Мерекесі халықтын
Наурыз тойы бастайық!
Мадина
Наурыз келдi елiме,
Наурыз келдi жерiме.
Байлық, бақыт тiлеймiн,
Бүкiл қазақ елiне.
Айсар

Наурыз тойы — тамаша,  

Наурыз  тойы — жаңаша. 

Табиғат та тамаша,  

Тамылжып тұр  жараса.  
Тәрбиеші:
Құт береке, Наурыз айым келді деп,
Жер түледі, жасыл желек желбіреп,
Айналайын атамекен кең далам.
Толықсиды нұрға толып, елжіреп
Көрініс:

Кішкентай бала қолында  қамшы бар “Сүйінші, сүйінші” сәби  дүниеге  келді, батыр келді.

Қыдыр Ата: Сәбилерің құтты  болсын! Баланың   бауы  берік   болсын! Кішкентай   сәбиді  әкеліңдер  азан  шақырып  атын  қояйық!

Әже: Құндақталған сәбиді алып келеді!

Қыдыр Ата: Сен наурыз мерекесі  күні дүниеге келгесін  сенің атыңды Наурызбай қоямыз деп Сенің атың “Наурызбай” Сенің атың “Наурызбай” Сенің атың “Наурызбай” үш рет құлағына айқайлайды.

 Әже: Енді дүниеге келген сәбиді бесікке салайық! Балалар, бесікке салу үшін Бесік, қолбау, аяқбау, шүмек, көрпе, көпшік .Бесік – қасиетті мүлік. Бесікті аластап, тыштырма жасап, баланы бесікке бөлейді. Бәле-жаладан сақтасын деп, ырымдап, оған тұмар  тағып  қояды.
Бала:  Әже! Бесікке баланы жатқызбас бұрын қандай ырым жасалады?
Әже: Баланы қырқынан шығарады.
Бала: Баланы қырқынан қай  кезде  шығарады?
Әже: Туылғанына қырық күн толғанда қырқынан  шығарады. Қырық  қасық  суға  түсіріп, ит көйлегіне  тәттіні түйіп, оны иттің  мойынына  байлап  жібереді. Балалар  итті  қуып  жетіп, тәттіні  бөліп  жейді. Ит  көйлек – нәрестенің  алғашқы  көйлегі
Жүргізуші:  әже осы ойынды біздің  балалар  ойнап  берсін
Ойын: Бір бала ит  болады  оның мойнына  кәмпитт үйіп  байлайды. Ол қашады оны балалар  қуады. Ит  болған  балаға  жеткен бала кәмпитті  үлестіріп  береді.
Тәрбиеші:

Уа, жараңдар, жараңдар!
Бәрің бері қараңдар,
Наурыз думан басталды,
Бір сәт зейін салайық.
Ұштасқан оймен мәңгілік
Біздерде бар сан ғұрып,
Ғасырлардан ғасырға
Келе жатқан жаңғырып. Қыдыр атаның сіздерге көнеріп бара жатқан сөздерен ойын ойнағысы келіп тұр.
Наурызек – наурыз айында ұшып келетін көктем құсы. Қарасы шағын ғана, осы құсты шығыс елі күтіп жүреді. Оны алғаш көргендер «Наурызегім келдің бе?» деп шақырып жем шашады. Наурызекті ешкім қумайды, үркітпейді.

Наурызша. Наурыз айында жұп – жұқа, қиықша қырбық қар түседі. Оны халық «наурызша» деп атайды.
Наурызшешек – наурыз айында өсетін жапырақты, түрлі түсті гүлді, қауашақты әсем шөп. Майының дәрілік қасиеті бар. Қазакстанның таулы аймақтарында оның бірнеше түрі өседі.

Қыдыр ата: Жарайсыңдар балаларым, өнерлерің өрге жүзсін.
Тәрбиеші: Қыдыр атадан бата сұрайық
Қыдыр атаның батасы
Азамат боп ержетіңдер,
Ақылды болып ержетіңдер
Азамат болыңдар көрікті,
Ғұмырың болсын берікті
Азамат болыңдар ардақты
Мінездерің болсын салмақты
Өнерлі болыңдар жан – жақты
Осы айтқанның бәрі қабыл болып
Алла берсін сендерге зор бақты! Әумин.
Тәрбиеші:

Наурызыма  ақ тілекті, сөз көп дейін, 
Жылытар жүрегіңді көз көп дейін
 Сыйласайық құрметпен баршамызда,
Қол соғып қарсы алайық «Батыр» биін 
Би: «Батырлар»  (Олжас, Нұрислам, Алихан, Диас, Муслим)
Тәрбиеші:

Аспанымда ақша бұлттар аунайды,
Наурыз тойы көңілімді баурайды.
Тебіренген табиғат та мәз мейрам,
Аңқылдаған қазағымнан аумайды – деп  көркем сөзді арнаймыз.
Мадияр 
Жылдың басы Наурыз,
Жердің  басы Наурыз.
Мерекег  еарналсын
Бүгінгі  жыр- әніміз.
Кәусар

Наурыз  тойы — салтанат, 

Наурыз  тойы — мархабат.

Әр  жүректен  ән  тарап,  

Шаттанады   шартарап.
Ақгүл

Наурыз тойым, Наурыз тойым. 

Құтты болсын халайық!  

Қане, достар, қане, достар,

Шырқап әнге салайық
Тәрбиеші:
Қош келіпсің, Наурыз!
Арман тойы халықтың,

Сені тойлап қарсы алып,
Бар әлемге жар салып,
Қуанышы халықтың,
Құтты болсын қадамың!
Айтыс:
Алихан:      Алихан ұлың мен болам.
                     Әке шешем мақтаған,
                     Жарыс десе жайнаймын
                     Намысымды  қорғаймын.


Аңсағаным: Өнердің ашып  есігін
                       Шешендік  сөзбен  көсілдім
                       Таныстырсам  өзімді
                       Аңсағаным менің  есімім

Алихан:        Көріп  тұрсың  сұлуым
                       Жігіт  деген  атым бар
                       Болашақта  халқыма
                       Президент болу арманым


 Аңсағаным:    Әнде айта  аламын
                           Биде биллей  аламын
                           Өзім бала болсамда
                           Таудай  үлкен  талабым.

Бірге:          Еркем , еркемеркем- ай
                     Еркелеген  ертең – ай
                     Бүгін  болған  мереке
                     Болсын  тағы  ертең ай

Тәрбиеші:

Жауқазындай жайқалған гүлдерміз біз,
Ұлылардың текті біз ұрпағымыз.
Бақыт, шаттық, көңілге арман тілеп,
Өмірде болмасыншы ызғар мен сыз. - дей отырып ортамызда «Айналайын» вокал тобын қарсы алайық.  «Оркестр» әнімен.
Тәрбиеші:

Тойла бүгін тауларым мен боз далам,
Тойла бүгін қарттарым мен бозбалам.
Мереке боп келген бүгін Наурызым!
Береке бол ешқашанда тозбаған!
Шашу! Шашу!
Көп шашайық шашуды,
Жауғандай кеп аспаннан нөсер жаңбыр.
Уа, жамағат, теріп ал несібіңді,
Ризығың болсын көл – көсір!

(Әже кіреді: шашу шашады, бауырсақтан, наурыз көжеден  дәм татқызады)

